
ՆԵՐԱԾՈՒԹՅՈՒՆ 

Մեր օրերում կրթությունը ինչպես երբևէ գնահատվում է  իբրև հիմնարար 

կենսական բարձր արժեքություն։ Արդի կրթության պահանջներին 

համապատասխան՝ գիտելիքների ձեռքբերման տեսանկյունից կարևորվում են 

մայրենիի, ինքնուրույն ընթերցանության դասաժամերը, մասնավորապես մայրենիի 

ուսուցման գործընթացում մանկական երկերի վերլուծության կարողությունների 

ձևավորումը, ստեղծագործական ունակությունների զարգացումը, ինչին մեծապես 

կարող են նպաստել գրական տարրական գիտելիքների ուսումնասիրումը։ 

   Տարրական դպրոցում մայրենիի դասերի  հիմնական նպատակը կարդացած 

բնագրի շուրջ ԽԻԿ համակարգով կատարվող գրական տարրական գիտելիքների 

իմացության կարևորումն  է, որի կիրառումը   նպաստում է բարձր ընթերցողական 

կարողությամբ կրթված անձ դաստիարակելու կենսական պահանջով, որը միտված է  

բնագիրը հասկանալուն, երեխայի արժեհամակարգի վրա ազդեցությանը և 

ընթերցողական կարողության ձևավորմանն ու զարգացմանը։   

    Հետազոտության նպատակն է  ուսումնասիրել ընթերցած 

ստեղծագործությունների մեջ առկա  գրական կերպարների դիտարկման 

կարողության ձևավորուման գործընթացը ինքնուրույն ընթերցանության դասերի 

ընթացքում: Բացահայտել այն հիմնական հմտությունները, որոնք նպաստում են 

սովորողների ստեղծագործական  գործունեությանը և մշակել  համապատասխան  

մեթոդական ցուցումներ։   

Հետազոտության նորույթը 

   Ուսումնասիրել և մշակել տարրական դպրոցի համար նախատեսված 

ինքնուրույն ընթերցանության նյութերի միջոցով գրական կերպարների կարողության 

ձևավորումը և այդ  հնարների մեթոդական քայլաշարը։ 

Ուսումնասիրության ընթացքում մեր առջև դրել ենք հետևյալ խնդիրները․ 

1․ Ուսումնասիրել հիմնախնդրի վերաբերյալ  առկա մասնագիտական 

գրականությունը և դիտարկել հիմնական սկզբունքները։ 

2. Դիտարկել մայրենիի առարկայական ծրագիրը  և դասագրքերը,չաձորոշիչները ։: 

3․ Իրականացնել դասալսումներ և դրանք քննարկել : 

4. Մշակել և փորձարկել մայրենիի դասերի ընթացքում կարդացած 

ստեղծագործության   գրական կերպարների դիտարկման հնարները և հիմնավորել 

դրանց արդյունավետությունը։ 

5. Ամփոփել ուսումնասիրության արդյունքները: 

Ուսումնասիրության մեթոդները 

 մասնագիտական   գրականության ուսումնասիրում  և վերլուծություն, 

 դասալսումներ,  դասերի վարում, արդյունքների վերլուծություն, , 

 փորձարարական տվյալների արդյունքների վերլուծություն, 

Ուսումնասիրության տեսական նշանակությունը: 

 Հետազոտության ընթացքում բարձրացրած հարցերը, դրանց 

հիմնավորումները ուսուցման համակարգում, նոր մոտեցումներ են առաջադրում 

ընթերցողական կարողության ձևավորման գործընթացում։ 

Ձեռք բերված տվյալների ուսումնասիրման ինչպես նաև փորձարարական 

աշխատանքների ընդհանրացված արդյունքների հիմա վրա մշակել ենք 

նքայլաշարեր, որոնք կնպաստեն գրական տարրական գիտելիքների հարստացմանը, 

ուսուցիչներին հնարավորություն կտան բարելավելու ուսուցման գործընթացը։ 

Ուսումնասիրության գործնական նշանակությունը: 

Հետազոտության ընթացքում ստացված տվյալները․ հիմնավորումները, 

երաշխավորությունները կարող են օգտակար լինել տարրական դպրոցի  

ուսուցիչներին, մանկավարժական բուհերի ուսանողներին։ 

Ուսումնասիրության օբյեկտը: 

Տարրական դասարաններում մայրենիի դասին ընթերցված 

ստեղծագործությունների շուրջ կատարվող բնագրերի, գաղափարի, ենթատեքստի, 

կերպարների ըմբռման և յուրացման, կշռադատման մեթոդների համակարգն է։ 

Ուսումնասիրության առարկան: 

Մայրենիի դասի ժամանակ ընթերցողական կարողության ձևավորման 

նպաստող մեթոդական գործընթացն է։ 

ԳԼՈՒԽ 1. ՏԱՐՐԱԿԱՆ ԴՊՐՈՑՈՒՄ ԸՆԹԵՐՑՈՂԱԿԱՆ 

ԿԱՐՈՂՈՒԹՅՈՒՆՆԵՐԻ ԶԱՐԳԱՑՄԱՆ 

ՏԵՍԱՄԵԹՈԴԱԲԱՆԱԿԱՆ ՀԻՄՔԵՐ 

1.1 Ինքնուրույն ընթերցանության նյութերի դերը և նշանակությունը տարրական 

դասարաններում  

 Ուսումնասիրելով  ընթերցողական կարողության ձևավորման գործընթացի 

ողջ պատմական շարժընթացը՝ համոզվեցինք, որ այն այսօր դիտվում է որպես 

հասարակության ապագա անդամի ընդհանուր՝ լայն իմաստով կոմպետենտության, 

գործառական գրագիտության կարևոր, անհրաժեշտ բաղադրամաս։ Այն պետք է 

մասնագետին շուկայական հարաբերությունների մարտահրավերին դիմակայելու, 

արդի տնտեսական, քաղաքական, իրավական, մասնագիտական դաշտերում 

ակտիվորեն գործելու, սեփական մասնագիտության ոլորտում տիրող իրավիճակը 

վերլուծելու տեսանկյունից իր մասնագիտության մեջ խորաթափանց լինելու, 

սեփական կարողությունները գնահատելու, աշխատանքային նորմերի իմացության և 

կիրառման ու բազմաթիվ այլ հարցերում։ 

 Տարրական դասարաններում գրական ընթերցանության ուսուցման 

առաջնային նպատակը աշակերտի ընթերցողական կոմպետենտության ձևավորումն 

է, իրեն որպես գրագետ ընթերցողի գիտակցումը, որը կարող է ընթերցողական 

գործունեությունը որպես ինքնակրթության միջոց օգտագործել: Ներկայումս 

տարրական դասարաններում իրականացվում է «գրական ընթերցանություն¦: 

Գրական ընթերցանության բովանդակությունը երեխաներին հաղորդակից է 

դարձնում գրականությանը որպես արվեստ, ապահովում է բարենպաստ պայմաններ 

գրականության աշխարհում երեխային գործնականում ընդգրկելու համար, ուսուցչին 

հնարավորություն է տալիս զարգացնել գրական ունակությունները, ինքնուրույն 

ստեղծագործական գործունեությունը, խոսքի և ընթերցողական հաղորդակցության 

մշակույթը: 

 Ի վերջո, իրական ընթերցանությունը սկսվում է այն պահից, երբ երեխան 

խոսքի միջոցով կզգա կենդանի պատկերներ՝ նկարներ, հնչյուններ: Պետք է 

սովորեցնել երեխային «տեսնել անտեսանելի¦։ Ճանաչողական հետաքրքրության 

ձևավորումը մեծապես կախված է այն միջոցների ընտրությունից, որոնց միջոցով 

ուսուցիչը աշակերտներին ներկայացնում է գրքերի աշխարհ: Ուսուցիչը պետք է 

տիրապետի ընթերցանության նկատմամբ հետաքրքրության աջակցության 

մեթոդներին և խրախուսի ինքնուրույն կարդալու ցանկությունը:  

 Առաջացնել ընտրությամբ կարդալու ցանկություն, 

 հաշվի առնել հետաքրքրություններն ու հակումները, 

 պահպանել մրցակցությունը, 

 դիմել ինքնասիրությանը, 

 հաստատել հաջողությունը, գովաբանել, 

 ցույց տալ ձեռքբերումները, 

 ճանաչել արժանապատվությունը, 

 քննադատել՝ կարեկցելով:  

 Տարրական դպրոցի կրթական չափորոշիչներով և առարկայական ծրագրերով 

նախատեսված կարդալու կարողության ձևավորման և զարգացման մակարդակները 

համապատասխանում են «նեղ իմաստով» ընթերցողական կարողությանը : Սակայն 

ընթերցողական կարողության այս մակարդակի զարգացման տեսլականը, ի վերջո, 

«լայն իմաստով» ընթերցողական կարողության ձևավորումն է, որն անձին պետք է իր 

հետագա՝ շարունակական կրթության ընթացքում։ 

 Կրտսեր դպրոցականների երևակայության ակտիվությունն ու 

ինքնատիպությունը պայմանավորված են նրանց մտածողության 

բազմաբնույթությամբ, որով և յուրաքանչյուր երեխա տարբերվում է մյուսից նաև իր 

ընթերցողական կարողության բաղադրիչների մակարդակներով։ 

 

1.2 Տարրական դասարաններում գրական կերպարների դիտարկման հնարները 

ինքնուրույն ընթերցանության նյութերի միջոցով 

 Կարդալու որակական հատկանիշները պիտի ձևավորվեն և զարգանան 

տարրական կրթության ողջ ընթացքում։ Այս ուղղությամբ աշխատանքը պիտի 

շարունակվի նաև հիմնական դպրոցում։ Բոլոր որակական հատկանիշների 

պահպանմամբ կարդալու հմտությունը պիտի ամբողջանա հիմնական դպրոցում, 

որտեղ մայրենիի դասի խնդիրներից է գրական ընթերցանությունը։ Տարրական 

դպրոցում կարդալու որակական հատկանիշների պահպանմամբ ընթերցելու 

կարողության ձևավորումն ու զարգացումն իրականացվում է նրա բազմակի 

ընթերցանության ճանապարհով՝ կիրառելով բազմաբնույթ նպատակներ, 

կազմակերպման ինքնատիպ ձևեր ունեցող կարդալու տեսակներ 

 Մայրենիի դասագրքերում զետեղված բնագրերի դասարանական ընթերցումը 

կարելի է իրականացնել մի քանի ձևով՝ ձայնով կամ բարձրաձայն, լուռ կամ մտքում, 

շարունակելով, բացատրելով կամ մեկնաբանելով, ընտրովի և դերերով։ Սրանցից 

յուրաքանչյուրն ունի իրականացման որոշակի մեթոդիկա։ 

 Տարրական դասարաններում արդարացված է և ընդունված ձայնով կարդալը, 

քանի որ այսպիսի ընթերցումը նպաստում է կարդալու կարողության մշակմանն ու 

կատարելագործմանը, ինչպես նաև ձևավորում է կարդացածը հասկանալու 

կարողություն։ Ձայնով կարդալու միջոցով ուսուցիչն աշակերտներին տալիս է 

արտահայտիչ կարդալու նմուշ, բացահայտում է երեխայի կարդալու գործընթացի 

թերությունները։ 

 Բարձրաձայն ընթերցանությունը կոլեկտիվ աշխատանք կատարելու (կարդալ 

շարունակելով, ընտրովի, դերերով և այլն) անփոխարինելի միջոց է և ոչ միայն 

միավորում է տվյալ դասարանի բոլոր աշակերտների ուշադրությունը, այլև 

ուղղորդում է ողջ դասարանին՝ կարդալ մտքում (աչքերով)՝ հայացքով հետևելով 

ընկերների ընթերցանությանը և իմաստավորելով կարդացածը։ 

 Տարրական դասարաններում բարձրաձայն կարդալուն զուգընթաց նաև լուրջ 

աշխատանք է պահանջվում մտքում կարդալու կարողության մշակման ուղղությամբ։ 

 Լուռ կարդալը մտքում կարդալն է, որն իրականացվում է դասարանում՝ 

ուսուցչի հսկողության ներքո (աչքերի շարժումով՝ առանց խոսքի օրգանների 

մասնակցության)։ 

 Շարունակելով կարդալ։ Կարդալու այս տեսակը շատ արդունավետ է 

տարրական դասարաններում։ Երբ ուսուցչի հանձնարարությամբ աշակերտներից 

մեկը կարդում է, ամբողջ դասարանը աչքերով (մտքում կարդալով) հետևում է 

ընկերոջ ընթերցանությանը՝ պատրաստ շարունակելու այն հատվածից, ուր 

կընդհատի ընթերցողը ուսուցչի պահանջով։ Կարդալու այս տեսակի միջոցով 

միանգամից կարդում է ամբողջ դասարանը։ 

 Պետք է նկատի ունենալ, որ շարունակելով կարդալու ժամանակ չի կարելի 

ընդհատել երեխայի ընթերցանությունը և մեկ ուրիշին պատահական հատվածից 

շարունակելու հանձնարարություն տալ։ Անհրաժեշտ է թույլ տալ, որ կարդացողը 

հասնի մտքի տրամաբանական ավարտին, նոր հանձնարարել մեկ այլ աշակերտի՝ 

շարունակել կարդալ։ 

 Բացատրելով կամ մեկնաբանելով կարդալն իրագործվում է կարդացած նյութի 

բովանդակությունը կամ մտքերը բացատրելով ու մեկնաբանելով, քննարկելով գործող 

անձանց վարքը, արդարացնելով կամ մեղադրելով նրանց, բառային աշխատանք 

կատարելով, բառերի ուղղագրությունը բացատրելով, կետադրությունը 

մեկնաբանելով և այլն։ Այս աշխատանքները նպաստում են նյութի բովանդակության 

հասկանալով կարդալու կարողության կատարելագործմանը, վերլուծական և 

քննադատական մտածողության զարգացմանը։ Կարևոր է ուսուցչի կողմից 

ընթերցվելիք ստեղծագործության տրամաբանական հատվածների և հենակետային 

մտքերի որոշումը և դրանց հետ իրականացվող աշխատանքի բովանդակության 

նախագծումը․ ինչպիսի հատվածների պետք է  բաժանել ստեղծագործությունը, որ 

հենակետային մտքերը պետք է դիտարկել, ինչ հարցեր պետք է առաջադրվեն 

աշակերտներին, որ բառերը, արտահայտություններն են օգնում բացահայտելու 

հիմնական միտքը, ենթատեքստը (բանալի բառեր), որ մտքերն են լուծելու 

դաստիարակչական խնդիրներ և այլն։ 

 Տարրական դպրոցում հանձնարարվող կարդալու մեկ ուրիշ ձև է ընտրովի 

ընթերցանությունը, որի ժամանակ աշակերտն ուսուցչի հանձնարարությամբ 

առանձնացնում է այս կամ այն գործող անձի խոսքերը, որևէ հատվածը կամ միտքը, 

դուր եկած տողերը և այլն՝ դրանով իսկ ընդգծելով այդ անձանց բնավորության գծերը, 

հեղինակի կամ ընթերցողի համար կարևոր գաղափարները։ Սա նպաստում է 

աշակերտների՝ կարդալու որակական հատկանիշների պահպանմամբ ընթերցելու 

կարողության կատարելագործմանը և լուռ կարդալու ունակության ձևավորմանը, 

քանի որ ուսուցչի հանձնարարությունը կատարելու համար աշակերտը նախ լուռ 

պիտի կարդա բնագիրը, ապա գտնի պահանջվող նախադասությունը կամ 

պարբերությունը։ 

 Ընտրովի ընթերցանությունն իրականացվում է նախապես մշակված հարցերի 

միջոցով, որոնք աշակերտից պահանջում են ոչ թե մեխանիկորեն կարդալ 

անհրաժեշտ հատվածը, այլ նրան մտածել են տալիս կարդացածի շուրջ, օգնում են 

մեկ անգամ ևս վերլուծել նկարագրված դեպքերը, հերոսների արարքները, քննարկել, 

տրամաբանել ու այդ հիմքի վրա նոր ընտրել ու կարդալ տեքստի որոշակի հատվածը։ 

Ընտրովի ընթերցանությունը մասնավորապես նպաստում է վերլուծական-

համադրական, այսինքն՝ քննադատական մտածողության զարգացմանը։ 

 Օրինակ՝ Ա․ Խնկոյանի «Ճպուռն ու մրջյունը» ստեղծագործությունն ընտրովի 

ընթերցելու ժամանակ կարելի է տալ այսպիսի առաջադրանքներ․ 

- Ընտրեք և կարդացեք ամենից շատ ձեզ դուր եկած հատվածը։ 

- Որոշենք հեղինակի խոսքերը։ Եկեք հաջորդաբար դրանք ընթերցենք։ 

- Ընտրեք և կարդացեք այն տողերը, որտեղ նկարագրվում են ճպուռի 

ամառային օրերը։ 

- Ինչպիսի՞ն էր ճպուռը (ծույլ)։ Ինչի՞ց իմացաք։ Ո՞ր տողերն ընթերցելիս դուք 

այդ տպավորությունը ստացաք։ Կարդացեք այդ տողերը։ 

- Որոշեք և կարդացեք այն հատվածը, ուր նկարագրվում է ձմեռային 

բնությունը։ 

- Ինչպիսի՞ն էր մրջյունը։ Հիմնավորեք պատասխանը՝ ընթերցելով 

համապատասխան տողերը և այլն։ 

Ընտրովի ընթերցանությունը պիտի նախորդի դերերով ընթերցանությանը, 

որովհետև ընտրովի ընթերցանության ժամանակ երեխաները ծանոթանում են 

ստեղծագործության հերոսների հետ, հասկանում են նրանց արարքների 

դրդապատճառները, իմաստավորում և յուրացնում են նրանց խոսքերը, որոշում և 

մտապահում են յուրաքանչյուր հերոսի տեղը բնագրում, և դերերով ընթերցելիս 

նրանք չեն շփոթվում, դերը «կատարում են» հասկանալով։ 

Դերերով կարդալիս աշակերտները հատկապես սխալվում են հեղինակի 

խոսքերի ընթերցման ժամանակ։ Դրա համար դերերով կարդալուց առաջ ուսուցչի 

առաջարկով պիտի որոշել, թե քանի գործող անձ և հերոսներ են խոսում բնագրում։ 

- Իսկ ո՞վ է պատմողը,- հուշում է ուսուցիչը՝ ակնկալելով, որ աշակերտները 

կնշեն հեղինակ բառը։ 

- Ուրեմն մենք քանի՞ հոգի պիտի ընտրենք դերերով ընթերցելու համար։ 

Աշակերտները հաշվում են գործող անձանց՝ չմոռանալով հեղինակին։ 

 1․ Կարդացածը հասկալու կարողության զարգացում 

 Կարդացած ստեղծագործության բովանդակության լիարժեք 

հասկացվածությունը նպաստում է, որ ընթերցողն առավել ուշադիր վերաբերվի 

բնագրի յուրաքանչյուր տողին, արտահայտությանը, բառին։ Այս խնդրի լուծման 

համար հարկավոր է աշակերտներին սովորեցնել գեղարվեստական 

ստեղծագործությունն ընթերցել դանդաղ և կարդալու ընթացքում կենտրոնանալ՝ 

մտածելով յուրաքանչյուր բառի շուրջ։ Կարդալուց և բառային աշխատանքից հետո 

աշակերտներին պիտի մղել ստեղծագործության մտքերի, գաղափարների, գործող 

անձանց գործողություններ և դատողությունների շուրջ խոսակցության, բանավեճի։ 

Սրանք կարդացածը վերլուծության ճանապարհով իմաստավորելու՝ հասկաալու 

տարրական գործողություններ են։ 

 Ի՞նչ գործոններով է պայմանավորված կարդացած գեղարվեստական բնագրի 

հասկացումը՝ 

 Ընթերցած բնագրի յուրաքանչյուր բառը, մասնավորապես նրա իմաստը 

խորությամբ հասկանալու կարողությունը, 

 Ուշադրությունը բնագրում ներկայացված յուրաքանչյուր դեպքի, 

խոսակցության, մտքի, նկարագրության նկատմամբ, 

 Բնագրում ներկայացված յուրաքանչյուր մանրուքը մտովի պատկերացնելու 

կարողություն, 

 Ընթերցած յուրաքանչյուր բառի (մասնավորապես բանալի բառերի), 

արտահայտության, դեպքի, երկխոսության, նկարագրության մտապահում, 

հիշողության մեջ ամրակայում, 

 Բնագրում ներկայացված յուրաքանչյուր մտքի, դեպքի, ենթատեքստային 

տեղեկատվության իմաստավորում, հակադրում կարդացած այլ նյութերի 

հետ, համադրում, համեմատություն, վերլուծություն, կանխատեսում և այլն։ 

Բնագրի հասկացման առաջին խնդիրն անծանոթ բառերի որոշումն ու դրանց 

իմաստի բացատրությունն է։  

Երկրորդ խնդիրը մտքի արտահայտման գեղարվեստական ձևերի՝ 

լեզվարտահայտչամիջոցների ճանաչումն է, իմաստի ըմբռնումը, որը սովորողներին 

օգնում է բացահայտելու գեղարվեստական բնագրի «գաղտնիքները», հասկանալու 

դրանց իմաստը և նյութի բովանդակությունը վերարտադրելիս դրանք հասկանալով 

գործածելու կարողության ձևավորումը․ այս աշխատանքի ճիշտ կազմակերպումն 

աստիճանաբար կնպաստի ծանոթ լեզվարտահայտչամիջոցները սեփական խոսքում 

գործածելուն։ 

Կարդացած ստեղծագործության կերպարների շուրջ այսպիսի վերլուծական 

աշխատանքը կնպաստի, որ աշակերտները ոչ միայն անդրադառնան կերպարների 

դրական կամ բացասական արարքներին, այլև զուգորդումներ անցկացնեն իրենց 

կենսափորձի հետ, զգան նաև իրենց թույլ տված սխալներն ու դրանց ազդեցությունը 

միջավայրի մարդկանց վրա, զղջան դրանց համար և փորձեն շտկել իրենց սխալները։ 

Ներկայացնենք երկու փոխներգործուն մեթոդական հնար, որոնք կարելի է 

գործածել կարդացած ստեղծագործության կերպարների կամ գործող անձանց 

արարքների ընկալման, դրանց նկատմամբ ինքնուրույն կարծիքի ձևավորման 

նպատակով։ 

Ա․ Գաղափար կերպարների մասին 

Մարդն իր կարդացած յուրաքանչյուր ստեղծագործությունից դասեր է քաղում 

(հակառակ դեպքում՝ անիմաստ է ընթերցանությունն ընդհանրապես)։ Կրտսեր 

դպրոցականներին այդ «դասերը տալիս են ստեղծագործության կերպարերը»․ իսկ 

դրանց գործողությունները, արարքները, մենախոսություններն ու 

երկխոսությունները, հարաբերությունները մնացած գործող անձանց հետ 

դիտարկվում են բծախնդրորեն, նրբանկատորեն և մեթոդապես ճիշտ։։ 

Յուրաքանչյուր կերպար «որոշակի դարաշրջանի ազգային միջավայրին 

հատուկ վարքագծի, մտածողության մարմնավորումն է՝ առանձին անհատի միջոցով, 

ուստի աշակերտներն ամենից առաջ պետք է մտածեն այն մասին, որ կերպարի 

վերլուծությունը պետք է սկսել նրա մեջ այդ դարաշրջանին և ազգային միջավայրին 

բնորոշ հատկության որոնմամբ»։ 

Լինում են գլխավոր կերպարներ, որոնք ավելի մեծ, առաջատար դեր են 

խաղում, արտահայտում են հեղինակի գաղափարական նպատակադրման էական 

կողմերը։ Դրանց կողքին լինում են նաև երկրորդական կերպարներ, որոնք առանձին-

առանձին համեմատաբար ավելի փոքր դեր են խաղում ստեղծագործության 

ընդհանուր համակարգում»։ Դրանք գործող անձինք են։  

«Գործող անձ» են կոչվում տվյալ ստեղծագործության մեջ հանդես եկող 

մնացած անհատները։ Հեղինակը սովորաբար հաարակական և բարոյական 

բարձրարժեք պատկերացումները մարմնավորում է դրական կերպարի մեջ, իսկ 

կյանքի թերությունները, մարդկային արատները ցույց է տալիս բացասական 

կերպարների միջոցով՝ ընթերցողի մեջ առաջացնելով ցասում, զայրույթ, դրանց դեմ 

պայքարելու աննահանջ ցանկություն։  

«ԿՈՂՄ-ԴԵՄԻ» ԱՂՅՈՒՍԱԿ 

Ուսումնասիրվող ստեղծագործությունը՝ «Քո տունը» (Լ․ Սարգսյան)։ 

Ընդ որում այս մեթոդական հնարը շահեկան է կազմակերպել ինչպես 

իմաստավորման, այնպես էլ կշռադատման փուլում։ 

Նախապատրաստում 

Պատրաստվում են ճերմակ թղթեր, որոնց վրա գրված ուղղանկյունը 

բաժանված է 4 մասի։ Առաջին 2 հատվածում գրառումներ են կատարված։ Երկրորդ և 

երրորդ վանդակները պիտի լրացնեն աշակերտները՝ ամբողջացնելով առաջին 

վանդակներում տրված նախադասությունները։ 

Ընթացքը 

Աշխատանքի համար աշակերտներին տրվում է 3-5 րոպե։ 

Առաջադրանք 

Լրացնել սյունակները՝ ներկայացնելով սեփական կարծիքը։ 

Աղյուսակը շրջում է դասարանում, յուրաքաչյուրը գրում է իր տեսակետը։ 

Ներկայացնենք աշակերտների լրացրած սյունակների մի տարբերակ։ 

 

Ճնճղուկ մայրն ու իր ճուտը, եթե չվեին, 

լավ կլիներ․․․ 

Ճնճղուկ մայրն ու իր ճուտը, եթե չվեին, 

վատ կլիներ․․․ 

 Եթե չվեին, լավ կլիներ, չէին մրսի։ 

 Թող չվեին, լավ կլիներ։ Հետո 

գարնանը կվերադառային։ 

 Չվելու կարիք չկա։ Ուրիշ տեղ 

վատ է։ 

 Եթե չվեն տաք տեղ, էլ հետ չեն 

 Թող մայրն իր ձագուկին 

ուղարկեր տաք երկիր։ Ձագուկը 

կվերադառնար գարնանը, իսկ մայրը 

կպահպաներ իրենց բույնը։ 

 Թող երկուսն էլ չվեին տաք 

երկրներ, բայց իրենց բույնը պահեին։ 

Մի օր կվերադառնային։ 

գա։ 

 Իր բույնը թողնելը վատ է։ 

 Եթե չվեն, տաք կլինի, բայց 

առանց ընկերների լավ չի լինի։ 

 Եթե չվեն, ճանապարհին 

կոչնչանան։ 

 Շատ վատ է ծառն ու բույնը 

թողնելը։ 

 Թող չգնան, վատ կլինի։ 

 Ամեն թռչուն սովոր է իր 

բնակավայրին և պատրաստվում 

է ձմռանը։ 

 

Դասարանը քննարկում է աղյուսակում ներկայացված կարծիքները՝ առանց նշելու, 

թե ում է պատկանում կարծիքը։ 

 

«ՎԵՆԻ ԳԾԱՊԱՏԿԵՐ» 

 Ուսումնասիրվող ստեղծագործությունը՝ «Առյուծն ու մուկը» (Լ․ Տոլստոյ) 

«Վենի գծապատկերը» կարելի է կառուցել երկու կամ ավելի շրջանագծով (կամ 

քառանկյուններով), որոնք իրար հետ ունեն մեկ ընդհանուր մակերես։ Այս 

գծապատկերի միջոցով կարելի է ցույց տալ տարբեր երևույթների, մարդկանց, 

առարկաների ընդհանրություններն ու տարբերությունները։ Գծապատկերի միջոցով 

կարելի է նաև համեմատել կարդացած ստեղծագործության գործող անձանց, 

կերպարներին, նրանց գործողությունները, արտաքինը և այլն։ Այն կարելի է 

կատարել ինչպես համադասարանային եղանակով, այնպես էլ զույգերով կամ 

խմբերով։ Բոլոր դեպքերում այն պիտի քննարկվի։ 

 «Վենի գծապատկերը» կարելի է կիրառել դասի՝ ինչպես իմաստավորման, 

այնպես էլ կշռադատման փուլում։ Երկու դեպքում էլ պիտի համեմատության 

օբյեկտները աշակերտներին ծանոթ լինեն։ Իմաստավորման փուլում գծապատկերի 

միջոցով աշակերտները կբացահայտեն նմանություններն ու տարբերությունները, 

իսկ կշռադատման փուլում կամփոփեն, կընդհանրացնեն։ 

Նախապատրաստում 

Եթե աշխատանքը կատարվելու է համադասարանային եղանակով, 

գծապատկերը պիտի գծել գրատախտակին, իսկ եթե զույգերով, խմբային կամ 

անհատական, ապա համապատասխան քանակով գծապատկերնե պիտի 

պատրատել (թղթի վրա գծել) և բաժանել երեխաներին։ 

Ընթացքը 

Աշակերտները պիտի դիտարկեն «Առյուծն ու մուկը» հեքիաթի 

բովանդակությունը, ներկայացնեն կերպարներին, նրանց արտաքինն ու 

բնավորության գծերը։ «Վենի գծապատկերի» կենտրոնում պիտի գրվեն երկու 

կենդանիների ընդհանուր հատկանիշները, առանձին շրջանագծերի մեջ՝ 

տարբերությունները։ 

Աշխատանքի ավարտից հետո գծապատկերը կարող է ունենալ այսպիսի տեսք․ 

 

 

Այս գծապատկերը կարելի է օգտագործել ոչ միայն կարդացած 

ստեղծագործության շուրջ վելուծական-համադրական աշխատանք կատարելու 

նպատակով։ Այն հետաքրքիր կլինի նաև լեզվական տարրական գիտելիքների շուրջ 

աշխատելիս։ Օրինակ՝ կարելի է համեմամտել և հակադրել պարզ և բարդ, 

ածանցավոր բառերը, նախադասության տեսակները, ձայնավոր և բաղաձան 

հնչյունները և այլն։ 

Այսպիսով, կերպարների շուրջ վերլուծական աշխատանքը պիտի 

իրականացնել հետևյալ քայլերով․ 

ա․ ստեղծագործության մեկնաբանելո և ընտրովի ընթերցանություն՝ 

նախապես մշակված հարց-կողմնորոշումներով, 

բ․ստեղծագործության գործող անձանց և կերպարների որոշում, դրանց դերի և 

նկարագրի ճշգրտում (դրական, բացասական), 

գ․ դեպքերի դիտարկում, կերպարների դրական կամ բացասական նկարագրի 

հիմնավորում (արարքների, խոսքային ու ոչ խոսքային հաղորդակցման ձևերի 

միջոցով), 

դ․ դատողությունների, եզրահանգումների դիտարկում, հիմնավորում, 

պարզաբանում՝ հիմք ընդունելով ոչ միայն ստեղծագործության կերպարների դերն ու 

գործողությունները, այլև սեփական կենսափորձը։  

 

 

 

ԳԼՈՒԽ 2. «ԳՐԱԿԱՆ ԿԵՐՊԱՐՆԵՐԻ ԴԻՏԱՐԿՄԱՆ 

ԿԱՐՈՂՈՒԹՅԱՆ ՁԵՎԱՎՈՐՈՒՄԸ ԻՆՔՆՈՒՐՈՒՅՆ 

ԸՆԹԵՐՑԱՆՈՒԹՅԱՆ ԴԱՍԵՐԻ ԸՆԹԱՑՔՈՒՄ¦ 

ՈՒՍՈՒՄՆԱՍԻՐՄԱՆ ՍԱՀՄԱՆՆԵՐԸ ԵՎ ԳՈՐԾԸՆԹԱՑԻ 

ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԸ 

ՏԱՐՐԱԿԱՆ ԴՊՐՈՑՈՒՄ 

2.1 Ինքնուրույն ընթերցանության դասերի ընթացքում գրական կերպարների 

դիտարկման կարողության ձևավորման շուրջ իրականացվող աշխատանքներ 

    

 Տարրական դպրոցում հնարավոր չէ մանրամասն վերլուծել բոլոր կերպարների 

պատկերները նույնիսկ փոքր ծավալով ստեղծագործություններում, ուստի ուսուցչի 

համար կարևոր է կարողանալ տարբերակել գլխավոր գրական կերպարներին 

ստեղծագործության մնացած կերպարների համակարգում և որոշել, թե որքան 

մանրամասն են վերլուծված նրանցից յուրաքանչյուրը, ելնելով դասի ընդհանուր 

նպատակներից և աշակերտների հնարավորություններից: Որպես օրինակ 

ներկայացնենք Իսահակյան Ա․ «Արջն ու օձը»։ 

 Դասը դիտարկում ենք մտածողության տեսակների ակտիվացման ու դրանց՝ 

աշակերտերի ընթերցողական կարողության զարգացմանը նպաստելու 

տեսանկյունից։ 

 Ընթերցանությունն իրականացվում է բացատրական ընթերցանության մեթոդի 

բոլոր բաղադրիչներով (զրույց, կարդալ, բառային աշխատանք, պատմում, 

ամփոփում)՝ կիրառելով «Քառաբաժանում» և «Մտագրոհ» մեթոդական հնարները։ 

Դասը վարվում է ԽԻԿ (խթանում, իմաստավորում, կշռադատում) համակարգով;

 Նպատակը․ 

 Զարգացնել ընթերցվող նյութի բովանդակության նկատմամբ 

հետաքրքրությունը բավարարելու աշակերտների ձգտումը՝ օգտագործելով 

մեկնաբանելով և ընտրովի կարդալու տեսակները։ 

 Խնդիրները․ 

 Սովորեցել ըմբռնել հեղինակի գործածած բառերի և 

նախադասությունների իմաստը, 

 Ձևավորել ստեղծագործության հիմնական միտքը որոշելու և այդ 

ընտրությունն ինքնուրույն մեկնաբանելու տարրական կարողություն, 

 Նպաստել յուրաքանչյուր աշակերտի բազմաբնույթ մտածողության 

դրսևորմանը և դրանց՝ ընթերցողական կարողության բաղադրիչների 

ձևավորմանը։ 

Խթանում․ 

 Լեզվական մտածողություն։ 

Նախապատրաստական զրույցի տեսակը՝ Երկխոսությունային հարցազրույց։ 

Հարցազրույցի մոտավոր հարցերը․ 

 Ի՞նչ գիտես արծվի մասին (երեխաների ունեցած տեղեկությունների 

ընդլայնում)։ 

 Օձն արդյոք պիտանի՞ է մարդկանց, բնությանը (աշակերտների 

տեսակետների և տեղեկությունների դիտարկում)։ 

 Պատկերավոր մտածողություն՝ լեզվական մտածողության 

զարգացմամբ։ 

Բացել դասագրքերը և դիտարկել համապատասխան էջի նկարները։ 

Նկարների միջոցով որոշել, թե ինչի մասին կարող է լինել այն պատմությունը, որն 

այսպես է նկարազարդված և ունի «Արջն ու օձը» վերնագիրը։ 

Մտագրոհի ժամանակ աշակերտների մտքերի գրանցումները․ 

 Արջն ու օձը դարձան ընկեր։ 

 Վախն ու կասկածն առավ արջին։ 

 Երդվեցին արջն ու օձը, իրար ազնիվ խոսք տվեցին։ 

Իմաստավորում․ 

Ընթերցանություն և աշխատանք բնագրի շուրջ․ 

 Լեզվական մտածողության տեսողական-տարածական և երաժշտական 

մտածողության զուգորդումներով։ 

Աշխատանքի ընթացքը՝ 

I. Կարդալ շարունակելով (բնագրի բովանդակության ամբողջական 

ընկալում)․ 

II. Կարդալ մեկնաբանելով (հատվածաբար՝ դադարներով)։ 

 Որոշել յուրաքանչյուր հատվածի բանալի բառերը և ներկայացնել։ 

 Դիտարկել գործող կերպարների նկարագիրն այդ հատվածում։ 

 Ցուցադրել արջի շարժումները օձին տեսնելիս, ներկայացնել ինչ դուր 

չեկավ արջին և ինչպես վարվեց նա։ 

III. Որոշել և կարդալ այն հատվածները, որոնց բովանդակությունը 

ներկայացված է բնագրին կից տրված նկարներում։ 

 Մեկական բառակապակցությամբ բնութագրել ստեղծագործության 

հերոսներին, կարդալ համապատասխան բառակապակցություները։ 

Կշռադատում․ 

 Ներանձնային մտածողություն՝ տրամաբանական մաթեմատիկական 

մտածողության զուգորդմամբ։ 

Կշռադատման փուլում գործածվում է «Քառաբաժանում» մեթոդական հնարը։ 

Չորս վանդակից յուրաքանչյուրին խորագիր առաջարկեցին երեխաները։ 

1․ «Ի՞նչ պայմանավորվեցին արջն ու օձը», 2․ «Որո՞նք էին բարի հերոսները», 3․ 

«Ի՞նչը փրկեց արջին», 4․ «Իմ եզրակացություը»։ 

Կշռադատման փուլում «Քառաբաժանում» մեթդական հնարը մի կողմից 

նպաստեց ընկալելու կարդացած ստեղծագործության բովանդակությունը, 

կերպարների, դիտարկելու դեպքերի տրամաբանության ընթացքը ու կատարելու 

եզրահանգում (որը նշանակում է հանգել ստեղծագործության գաղափարին), մյուս 

կողմից հետաքրքրություն առաջացրեց կարդալու նկատմամբ, բավարարվեց 

աշակերտական դասանպատակը, որն այդ դեպքում համընկավ ուսուցչի 

դասանպատակին։ Դրանք են․ 

- Հետաքրքրվել ընթերցանությամբ, 

- Հասկանալ կարդացածի բովանդակությունը, 

- Դասեր վերցնել կերպարներից, 

- Ըմբռնել կերպարների հոգեբանության, նրանց կատարած 

գործողությունների և հեղինակային մտահղացման տրամաբանական 

կապերը։ 

Այս խնդիրները լուծելու համար մեզ օգնեց «Քառաբաժանում» մեթոդական 

հնարի գործածման ժամանակ աշակերտների պատասխանների չորս խումբը, որոնք 

նրանք գրեցին գրատախտակին գծված չորս վանդակների մեջ։  

Այսպիսի  ձևակերպումներն ու հանձնարարականները ոչ մի 

դաստիարակչական  ազդեցություն չեն թողնում, ավելին՝ պարզունակ են դարձնում 

գեղարվեստական խոսքը, ստեղծագործության գաղափարը։ 

«Գրական տարրական գիտելիքները որպես կրտսեր դպրոցականի 

ընթերցողական կարողության ձևավորման հիմք¦ ուսումնամեթոդական ձեռնարկում, 

սովորողների ընթերցողական կարողության ձևավորումն ու զարգացումը, որը 

մայրենիի դասագրքի գերխնդիրն է, կարելի է խթանել միայն գեղարվեստական 

ստեղծագործությունների ընթերցման, մասնավորապես դրանց բովանդակության և 

գաղափարական կողմի վերլուծության ճանապարհով։ Վերջին հաշվով, տարրական 

դպրոցում մայրենիի դասի ընթերցանության փուլի  նպատակն է՝  երեխաներին 

սովորեցնել կարդալ գեղարվեստական գրականություն, նախապատրաստել դրա 

հետագա պարբերաբար ուսումնասիրումը, ընթերցանության նկատմամբ 

հետաքրքրություն առաջացնել և դնել գրագետ ընթերցողի ձևավորման  հիմքեր։  

   Գրական գիտելիքների ուսումնասիրումը տարրական դպրոցում կարդացած 

բնագրի շուրջ կատարվող աշխատանքի պարտադիր բաղադրիչն է, որի միջոցով 

կարող են լուծվել մայրենիի դասի  ընթերցանության փուլի բոլոր խնդիրները՝ 

իրականացնելով ընկալում- իմաստավորում-կշռադատում մտածական 

գործընթացները։ Գործնական ճանապարհով և որոշակի փուլերով ձեռք բերած 

գրական տարրական գիտելիքները կրտսեր դպրոցականների ընթերցողական 

կարողության մակարդակի բնութագրիչներն են, որոնց ձևավորման 

արդյունավետության երաշխիքը անձնակողմնորոշիչ ուսումնական մթնոլորտն է։ 

Կարդացած բնագրի շուրջ գրական տարրական գիտելիքների ձեռքբերման 

աշխատանքային քայլերի համակարգի ձևավորման մեթոդական սկզբունքները 

պայմանավորված են տարրական դպրոցում մայրենիի դասի ինքնատիպությամբ՝ 

ընթերցանության նյութի բառային-խոսքային յուրահատկության և բարոյական 

գեղագիտական կողմը ոչ միայն բառերի միջոցով ընկալելու և վերարտադրելու 

հնարավորությունը, գիտելիքները և կարողությունների ձեռքբերման գործընթացի 

երեխայի կենսափորձի վրա կառուցելու պարտադիրությունը և այլն։ Այս ամենը 

խոսում է այն մասին, որ մայրենիի դասընթացի՝ ընթերցանության կարողության 

բաղադրիչի հիմնական նպատակը սովորողների ընթերցողական կարողության 

ձևավորումն է, իսկ դրան հասնելու ուղին՝ ուսուցչի և աշակերտի կարդացած 

ստեղծագործությունը մեթոդապես ճիշտ վերլուծելու կարողության ձևավորմանը 

միտված համատեղ գործունեությունն է։ 

   Երկրորդ դասարանի դասագրքի թեմատիկ խմբի նյութերն ուսումնասիրելիս 

սովորաբար ուսուցչի օգնությամբ աշակերտները որոշում և ներկայացնում են 

յուրաքանչյուր ստեղծագործության թեման՝ պատասխանելով՝ <<ի՞նչ հիմնական 

նյութի շուրջ է տեքստը>> հարցին։  

Այսպիսով, մեթոդապես ճիշտ աշխատանքներ կատարելու, մասնավորապես 

գրական նախնական գիտելիքների ուսումնասիրության գործընթացը պարբերաբար 

կազմակերպելու դեպքում աշակերտները յուրացնում են այդ փուլի համար 

նախատեսված գիտելիքները։  

  Գրական տարրական գիտելիքների բովանդակությունը և ուսումնասիրման 

հաջորդականությունը 2-4 դասարաններում․ 

1․ Կերպարների էության բացահայտում  

2․Գաղափարի բացահայտում 

3․Ենթատեքստի բացահայտում  

  Երկրորդ դասարանի <<Մայրենիում>> բնագրին կից տրված մեթոդական 

կառույցներում հարցեր և առաջադրանքներ են տրվում՝ օգնելու համար փոքրիկ 

ընթերցողին հասկանալու բնագրի բովանդակությունը․ օրինակ՝ 

-Խիկար իմաստւնը երեք ընկերներից ու՞մ համարեց ամենից հարուստը․ ինչու 

 -Ո՞վ  այցելեց կեռասիկներին․ ինչու՞։ 

-Կեռասիկները ինչու՞ ուրախացան։ 

-Նրանք ինչպե՞ս դիմավորեցին մեղվին․ ինչու՞։ 

- Պատմի՛ր կեռասիկները ինչպե՞ս մեծացան ու կարմիր այտերով կեռասներ դարձան։  

(«Կեռասիկը»): 

- Պաշկա  ճնճղուկն ինչու՞ որոշեց օգնել  Մաշային։  («Գզգզված ճնճղուկը» ): 

          Ընթերցանությունից առաջ անցկացվող նախապատրաստական զրույցի 

խթանող ազդեցությունն առավել արդյունավետ է լինում, երբ այն կազմակերպվում է 

հարցազրույցի, հարցուպատասխանային և էվրիստիկ տեսակներով։ Կրտսեր 

դպրոցականների ակտիվությունը նվազում է , զրույցը կորցնում իր 

հետաքրքրությունը, երբ կիրառվում է զրույց-  մենախոսություն․ այս դեպքում 

աշակերտները դառնում են պասիվ ունկնդիրներ։ 

Դասերի հատվածների բերված օրինակները ցույց են տալիս, որ դասի 

ժամանակ գեղարվեստական ստեղծագործության գրական կերպարի դիտարկումը 

կարելի է կառուցել՝ օգտագործելով աշխատանքի տարբեր մեթոդներ։ Նրանք բոլորն 

էլ նպաստում են տարրական դասարանների աշակերտների մոտ տեքստի 

վերլուծության ունակության ձևավորմանը: Արարքների վերլուծությունը, 

կերպարների խոսքային բնութագիրը. դրանց միջև փոխհարաբերությունների 

համակարգը սինթեզում տալիս է ստեղծագործության ամբողջական պատկերը և 

հանգեցնում ստեղծագործության հիմնական գաղափարի իմաստավորմանը, որի 

հիմքում ընկած է գրական ստեղծագործության վերլուծության գլխավոր խնդիրը: 

ԵԶՐԱԿԱՑՈՒԹՅՈՒՆ 

Մեր ուսումնասիրությունների արդյունքում հանգեցինք հետևյալ  

եզրակացությունների։ 

1. Գրական կերպարի վերլուծության  ուսումնասիրման պատմական փորձի և 

մեթոդաբանության տարրական դպրոցում մայրենիի ուսուցման տեսությանը և 

պրակտիկայի  մեթոդական   գրականության վերլուծությունը հիմնավորեց մեր 

այն կանխավարկածը ,համաձայն որի՝ գրական տարրակակն գիտելիքների 

ուսումնասիրությունը հնարավոր է կազմակերպել մայրեիի դասի ընթացքում՝ 

նպաստելով կրտսեր դպրոցականների ընթերցողական կարողության 

ձևավորմանը։   

2. Անցկացված  Հետազոտությունները մեզ ընձեռեցին կրտսեր դպրոցականների 

ընթերցողական կարողությունների ձևավորման ,դրանց նոր մակարդակի 

բարձրացման  գործընթացի առանձնահատկություններն ուսումնասիրելու և 

դրանց հիման վրա մեթոդական համալիր ձևավորելու հնարավորություն, 

Ինչպես նաև դասագրքերում ներառվող  նյութերի  ճիշտ ընտրություն։   

Ինքնուրույն ընթերցանության նյութերից գրական կերպարների դիտարկման 

կարողության ձևավորմանը փորձի վերլուծությունը  ցույց տվեց, որ  հստակ 

չեն գրական տարրական գիտելիքների ուսուցման մոտեցումները։ Մայրենիի 

դասագրքերում ինքնուրույն ընթերցանության նյութերից գրական 

կերպարների դիտարկման կարողության ձևավորմանը ուղղված 

առաջադրանքները քիչ են, հաճախ են կրկնվում, և երբեմն չեն նպաստում 

գաղափարի լիարժեք բացահայտմանը։ 

3. Հետազոտվող հիմնախնդրի ուղղությամբ իրականացված փորձարարական  

աշխատանքի ընթացքում բացահայտվեց ,որ գրական տարական գիտելիքների 

ուսումնասիրումը նպաստում է կրտսեր դպրոցականների ընթերցողական 

կարողությունների զարգացմանը, եթե այն իրականացվում է անընդհատ՝ 

հաշվի առնելով սովորողների ընթերցողական պահանջմունքները։ 

4. Գրական կերպարների դիտարկման գործընթացի արդյունավետությանը 

նպաստում է  մեր կողմից  մշակված մեթոդական  հնարները,որոնք կիրառել 

ենք տարրական դասարաններում ընթերցողական կարողությունների 

մակարդակի բարելավման նպատակով։ 

5. Ուումնասիրությունների ընթացքում ,եկանք այն եզրահանգման, որ 

տարրական դասարաններում գրական կերպարների դիտարկման 

կարողության ձևավորմանը առավելապես նպաստում է հեքիաթը, քանի որ 

այն ավելի հոգեհարազատ է երեխաներին։ Հեքիաթի բովանդակությոան 

հետաքրքրաշարժությունը, ենթատեքստի մատչելիությունը  հնարավորություն 

են տալիս երեխաներին  հեշտությամբ բացահայտելու նրա գաղափարը։ 

 

ԱՌԱՋԱՐԿՈՒԹՅՈՒՆՆԵՐ 

1. Մեր մանկավարժական փորձի և իրականացրած  ուսումնասիրությունների 

ընթացքի և արդյունքների վերլուծության հիման վրա համոզվեցինք, որ 

աշակերտները սիրով ու հետաքրքրությամբ են կարդում հեքիաթներ, որի 

ընթացքում ձևավորվում է գրագետ ու կապակցված խոսք կառուցելու նրանց 

կարողությունը։ Ուստի տարրական  դասարանների   մայրենիի 

դասագրքերում ցանկալի է ավելացնել հեքիաթների քանակը, ինչպես նաև 

կատարելագործել ուսումնասիրման մեթոդիկան։ Ինչպես նաև, օգտվելով 

ուսուցիչների առաջարկներից, կարծում ենք, որ մայրենիի դասագրքերում 

ինքնուրույն ընթերցանության նյութերը կարելի է ներկայացնել ավելի 

պատկերավոր: 

2. Հաշվի առնելով դասերի օնլայն հարթակում անցկացնելը՝ առաջարկում եմ  

ինքնուրույն ընթերցանության նյութերը ներկայացնել խաղային 

տեխնոլոգիաների կիրառմամբ՝ դերախաղ, մնջախաղ: 

